
Årsrapport for Øystre Slidre Frivilligsentral 2010
Målsetting
Øystre Slidre frivilligsentral skal vera ein lokalt forankra møteplass, ope for alle som har lyst og høve til deltaking i frivillig verksemd. Målsettinga er å:
· Mobilisere til auka frivillig innsats

· Vera eit kraftsenter for folkehelsearbeid og frivillig verksemd i kommunen

· Setja i gang aktivitetar som kan styrke nærmiljøet i kommunen

· Formidle tenester mellom innbyggarane på frivillig grunnlag

· Etablere kontakt på tvers av generasjonar og kulturar
· Arbeide etter visjonen ”Aktiv for trivsel”.
Frivilligsentralen skal vera eit supplement til det eksisterande frivillige organiserte arbeidet i kommunen og skal drive i samsvar med dei retningslinjer som staten har gjeve for drift av frivilligsentralar, og overordna mål frå eigar, Øystre Slidre kommune.

Organisering

Dagleg leiar er tilsett i sektor for Helse og Velferd i avdelinga Arbeid og Aktivitet med avdelingsleiar her som næraste overordna. Kommunestyret i Øystre Slidre er frivilligsentralen sitt øvste organ. Samhandlingsrådet for Øystre Slidre Frivilligsentral er eit rådgjevande organ som har regelmessige møter med dagleg leiar i frivilligsentralen. Rådet er eit samhandlings-organ mellom kommunen og dei frivillige lag og organisasjonar. Samhandlingsrådet skal drøfte drifta av Øystre Slidre frivilligsentral innanfor rammene av dei mål, planar, budsjett og andre vedtak kommunen gjer for sentralen. Samhandlingsrådet består av seks medlemmar med personleg vara: Eigar har tre politisk valte representantar og det er tre representantar frå dei frivillige. Avdelingsleiar for Arbeid og Aktivitet i kommunen, leiar i ungdomsrådet, eldrerådet og rådet for menneske med redusert funksjonsevne har rett til møte, forslag og talerett. Dagleg leiar for frivilligsentralen er sekretær for rådet. Samhandlingsrådet har hatt fem møter i 2010.
Drift

Det er stor aktivitet innan frivillig sektor i kommunen og dei nye tiltaka i regi av frivillig-sentralen blir godt motteke. 40 frivillige har vore med og hatt delansvar for drifta på sentralen, i tillegg har 12 treningskontakter utført oppdrag med enkeltpersonar og grupper. Dagleg leiar koordinerar mange personar og aktivitetar, og er ein del av eit stort nettverk både lokalt og regionalt. Satsingsområdene i 2010 har bl.a vore å få oversikt over eksisterande tilbod i kommunen, samarbeide med frivillige lag og enkeltpersonar, koordinere og setje i gang nye tiltak for folk i alle aldrar, marknadsføre tiltak og aktivitetar regelmessig, rekruttere nye frivillige og lage gode registreringsrutiner og oppfølging for dei frivillige, samt bistå lag og foreningar, skular og barnehagar med informasjon og aktuelle kurs. 
Måloppnåinga i 2010 er god.
Utfordringar
I 2011 blir det viktig å forankre handlingsplanen for frivilligsentralen enda betre i relevante planer og i den administrative leiinga. Lokala til frivilligsentralen har liten kapasitet, så større plass er påkreva. 
Regelmessige hovudaktivitetar i 2010:
· Organisert/koordinert babytreff, helsetrim, utetrim, dansekveldar, lesestund, fotterapi og fredagskafé  

· Utført 50 hjelpeoppdrag heime hos eldre og personar med redusert funksjonsevne (rydde snø, bere ved, klyppe plen m.m)
· Kartlagt aktivitetar i regi av frivillige lag i kommunen og gjeve ut kvartalsvise aktivitetskalenderar i samarbeid med kultur- og biblioteksjef  
· Trykt diverse brosjyrer og oppretta eige webside på www.oystre-slidre.kommune.no
· Rettleia 40 frivillige, 12 treningskontakter og 20 frisklivsdeltakarar

Spesielle enkelttiltak som er gjennomført i 2010: 
1) Har hatt info- og idémøte for frivillige lag med godt oppmøte, og fleire samarbeidsmøter med skular, frivillige lag og enkeltpersonar, flyktningkonsulent, NAV og kommunetilsette. 
2) Har delteke på interessante kurs, seminar, regionkonferanser og nettverksmøter. 3) Vore vertskap for nettverkssamling for frivilligsentralar i Vest-Oppland og medarrangør for Bra Mat kurs. 4) Organisert innsamling av vinterutstyr til Chile i samarbeid med andre kommune-tilsette. 5) Arrangert fjellturar, aktivitetsdag for eldre og trilleturar med bebuarar på Sjuke-heimen. 6) Vore med på planlegging og organisering av ulike turmål i kommunen. 7) Planla og etablerte trimløype i kommunesenteret. 8) Gjort utvendig vedlikehald av lokala til Frivilligsentralen.
Finansiering/økonomisk oversikt

Rekneskapet for frivilligsentralen for 2010 er revisorgodkjent og vedteke av kommunestyret i sak   …….. 
Under følgjer eit enkelt oppsett over kostnadar og inntekter knytt til drifta i 2010.

Teneste 3404 Frivilligsentralen – rekneskap 2010
	Konto
	
	Sum

	10
	Løn  og sosiale utgifter
	505 000

	11-14
	Varer og tenester – Inventar og utstyr
	262 000

	14
	Sum kostnader
	767 000

	
	
	

	16-17
	Salgsinntekter - Refusjoner
	17 000

	18
	Statstilskott
	290 000

	
	Regionale tilskott 
	120 000

	19
	Bruk av bundne fond
	59 000

	
	Lokal finansiering
	282 000

_______________________                                               _________________________
Liv Vingdal                                                                         Gro Lundby

Dagleg leiar                                                                         Ordførar og styreleiar

